PAGE  
2

[image: image1.png]



ЧӐВАШ РЕСПУБЛИКИН 

САККУНӖ
ЧӐВАШ РЕСПУБЛИКИН 

"ЧӐВАШ РЕСПУБЛИКИНЧЕ ВЫРӐНТИ 

ХӐЙ ТЫТӐМЛӐХ ОРГАНӖСЕНЕ ПАТШАЛӐХӐН

УЙРӐМ ПОЛНОМОЧИЙӖСЕНЕ ПАРАССИ ҪИНЧЕН" 

САККУНӖН 3 ТАТА 17 СТАТЙИСЕНЕ 

УЛШӐНУСЕМ КӖРТЕССИ ҪИНЧЕН
Чӑваш Республикин Патшалӑх Канашӗ

2012 ҫулхи раштав уйӑхӗн 25-мӗшӗнче

йышӑннӑ

1 статья 

Чӑваш Республикин "Чӑваш Республикинче вырӑнти хӑй тытӑмлӑх органӗсене патшалӑхӑн уйрӑм полномочийӗсене парасси ҫинчен" 2006 ҫулхи чӳк уйӑхӗн 30-мӗшӗнчи 55 №-лӗ саккунне (Чӑваш Республикин Патшалӑх Канашӗн ведомоҫӗсем, 2006, 72 №; 2007, 73, 74 №-сем; 2008, 
76 №; 2009, 80, 82 №-сем; 2010, 84, 85 №-сем; 2011, 90, 91 №-сем; 2012, 92    (I том), 94 №-сем; "Республика" хаҫат, 2012, юпа уйӑхӗн 5-мӗшӗ) ҫакӑн пек улшӑнусем кӗртес:

1) 3 статьяра:

а) 1-мӗш пайра:

пӗрремӗш абзацра "Ӗҫ тӑвакан власть органӗсем" сӑмахсене "Патшалӑх влаҫӗн органӗсем" сӑмахсемпе улӑштарас;

3-мӗш пункт хӑйӗн вӑйне ҫухатнӑ тесе йышӑнас;

ӑ) 2-мӗш пайӑн 3-мӗш пункчӗ хӑйӗн вӑйне ҫухатнӑ тесе йышӑнас;

2) 17 статьяра:

а) 1-мӗш пайӑн 5-мӗш пунктӗнче:

пӗрремӗш абзацра "хула строительстви тата обществӑлла инфраструктурӑна аталантарасси" сӑмахсене "хула строительстви тата архитектура ӗҫӗ-хӗлӗ, строительство индустрийӗ, пурӑнмалли ҫурт-йӗр строительстви" сӑмахсемпе улӑштарас;

ҫиччӗмӗш абзаца ҫакӑн пек ҫырса хурас:

"тӑлӑх ачасем тата ашшӗ-амӑшӗн асӑрхавӗсӗр тӑрса юлнӑ ачасем, ҫавӑн пекех 14 ҫултан пуҫласа 23 ҫула ҫитичченхи тӑлӑх ачасен тата ашшӗ-амӑшӗн асӑрхавӗсӗр тӑрса юлнӑ ачасен шутӗнчи ачасем харпӑрлӑхра тытса тӑракан пурӑнмалли пӳлӗмсенче юсав ӗҫӗсем ирттерессине тивӗҫтерессине, ҫав шутра Чӑваш Республикин тӑлӑх ачасем тата ашшӗ-амӑшӗн асӑрхавӗсӗр тӑрса юлнӑ ачасем, ҫавӑн пекех 14 ҫултан пуҫласа 23 ҫула ҫитичченхи тӑлӑх ачасен тата ашшӗ-амӑшӗн асӑрхавӗсӗр тӑрса юлнӑ ачасен шутӗнчи ачасем харпӑрлӑхра тытса тӑракан пурӑнмалли пӳлӗмсенче юсав ӗҫӗсем ирттерме панӑ патшалӑх полномочийӗсене пурнӑҫлама муниципаллӑ районсен тата хула округӗсен бюджечӗсене субвенцисем шутласа панине тата панине;";    

ӑ) ҫакӑн пек ҫырса 5-мӗш пай хушса хурас:

"5. Ҫак статьян 1-мӗш пайӗпе пӑхса хӑварнӑ Чӑваш Республикин ӗҫ тӑвакан власть органӗсемпе вырӑнти хӑй тытӑмлӑх органӗсем вырӑнти хӑй тытӑмлӑх органӗсем Чӑваш Республикин патшалӑх полномочийӗсене пурнӑҫланине тӗрӗслемелли полномочисене тата федераци панӑ полномочисене пурнӑҫланӑ чух килӗштерсе ӗҫлемелли йӗркене Чӑваш Республикин асӑннӑ ӗҫ тӑвакан власть органӗсем палӑртаҫҫӗ.".

2 статья 

Ҫак Саккун ӑна официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗрет.

